
Дермато-венерогология амалиётида қўлланиладиган  полифитомойларни  маҳаллий ўсимлик хом
ашёларидан олиш

Ишнинг мақсади: дерматалогия амалиётида ҳамда ошқозон-ичак яра касалликларини даволашда қўллаш
учун маҳаллий доривор ўсимликлар йиғмасидан полифитомой олиш технологиясини ишлаб чиқишни мақсад
қилиб қўйилди.
Усуллар: полифитомой олишда мацерация  усуллидан фойдаланилди. Тажрибалар ёрдамчи эритувчилар
(этанол) иштирокида олиб борилди.  Хом ашё сифатида маҳаллий доривор ўсимлик хом ашёларидан
фойдаланилди. Улар тенг миқдорда олинди: далачой ўсимлигининг ер устки қисми (Herba hyperici)- 2гр,
газанда барглари (Folia Urtica)-2гр, наъматак меваси (Fructus Rosae)-2гр, қизилмия илдизи(Radices
Glicyrrhizae)-2гр, тоғрайхон ўсимлигининг ер устки қисми(Herba Origanii)- 2гр, иттиканак ўсимлигининг ер устки
қисми (Herba Bidentis)-2гр.
Ўсимликнинг йиғиш даври: далачой ўсимлиги ва тоғрайхон ўсимлиги гуллаш даврида, газанда ва иттиканак
гуллашдан аввал, наъматак ва қизилмия мевалари пишиш давридан сўнг.
Энг яхши натижаларга ажратувчи сифатида тозаланган кунгабоқар мойи қўлланилганда эришилди. Бунда
бошқа усулларга нисбатан биофаол моддаларнинг чиқиши унуми бўйича юқори бўлиб, полифитомойнинг
ташқи кўриниши талаб даражасида бўлди. Ажратувчи ва хом ашё 10:1 нисбатда олинди.
Тажриба учун 200 мл ли таги думалоқ колба олиниб, хом ашё ва  ёрдамчи ажратувчи солинади ва бир кун
давомида қоронгу жойда сақланди. Сўнг 70-800С ҳароратли сув хаммомида этанол учиб кетгунча  экстракция
қилинди. Жараён тугагач мойли экстракт бўз матоли фильтрдан ўтказилди ва ёт моддалардан тозалаш
мақсадида 48 соат 100С да қоронғи жойда тиндирилди. Тиндириш натижасида ҳосил бўлган  ажратгич
воронкада ажратиб олинди. Қайтадан чўкма тушиш холатини кузатиш мақсадида экстракт яна икки кун
тиндирилди.
Натижалар: олинган полифитомойнинг ташқи кўриниши қўнғир – сарғиш рангли, ўзига хос ҳидга эга бўлган,
тиниқ мойсимон суюқлик бўлиб, таркибида антрохинон, гиперицин, флавоноид, каратиноид, фосфолипид,
ошловчи моддалар ва эфир мойларини сақлаши аниқланди. Олинган  полифитомойнинг зичлиги ρ=0.921г/см2
га тенг.
Хулосалар: маҳаллий ўсимлик хом ашёлардан полифитомой олиш учун 96%фоизли этанол ёрдамида,  70-
800С хароратда олиб борилган мацерация усули энг самарали усул деб топилди.  Чунки бу усул
бошқаларига нисбатан бирмунча содда ва олинган мойли экстракт таркибидаги биофаол моддаларнинг
миқдори бошқа усулларга нисбатан кўп миқдорда чиқди.


